
МУАММОЛИ ВАЗИЯТ ЯРАТИШ УСУЛЛАРИ

          Ўқитиш санъатдир, санъат бўлганда ҳам мураккаб, нозик кўп қиррали ва ўзига хос санъатдир, чунки ўқитиш жараёни икки фаолият – ўқитувчи ва ўқувчи фаолиятини ўз ичига олади.
Ўқитувчининг фаолияти таълим жараёнини ташқи томонини ташкил қилади, чунки у ўқитади, таълим беради. Ўқувчи фаолияти икки жараённи ташкил этади, чунки у ўқитувчи берган билимни уқиб, тушуниб олади. Бола дарс жараёнида янги нарсаларни моддий оламни билиб олади.
Ўқитувчи болани дарсга қизиқтириш учун турли хилдаги янги инновацион усуллардан фойдаланади. Шунингдек дарсларда муаммоли вазиятлар яратиш болани фикрлашга, изланишга ундайди.
Муаммоли таълим дейилганда ўқув материалини ўқувчилар онгида илмий изланишга ўхшаш билиш вазифалари ва муаммолари пайдо бўладиган қилиб ўрганиш тушунилади. Ўқувчининг фикрлаш фаолиятида унинг мантиқий тўғри, илмий хулосаларни излаш ва ўзлаштиришга рағбатлантирадиган муаммоли вазиятлар вужудга келади. Ўқув материали бола учун шахсий аҳамиятга эга бўлади. Пайдо бўлаётган муаммони ҳал қилиш учун, у ўрганиладиган қоидаларни тўғри тушуниб олишга интилади. Бошланғич таълимда муаммоли вазиятларнинг ҳар хил тури бўлиши мумкин. Пешқадам ўқитувчилар кўп вақтлардан бери бошланғич синфларда болаларнинг фахмини ривожлантирадиган топшириқлардан фойдаланиб келмоқдалар. Бунда муаммоли вазият топишмоқнинг мазмунида ёки масалани шартида акс этган. Бу топишмоқ ва масала шартлари бола онгида муқаррар суратда муайян бир савол туғиладиган ва шу саволга жавоб қайтариш истаги пайдо бўладиган қилиб тузилган.
Муаммоли вазият турларидан бири математика, она-тили бўйича масалалардирки, уларда болаларга маълум, тушунарли ўқув материали одатдагидан бошқача мулохаза мантиқида берилади.
Ҳар қандай таълим ўқувчи учун муаммолидир, чунки таълим ўқувчини унга хозиргача номаълум бўлган нарса билан таништиради: ўқувчи янги материални ўзлаштириши, ўқувчи ва мактабнинг ҳамма талабларини барариши керак, албатта.
Ўқувчиларни фикрлаш фаолиятида муаммоли вазиятлар яратиш уларни ҳар нарсани билишга ҳавас, фахм-фаросатлилик, мусақил ўқишга қизиқиш ва ижод қилишга интилиш каби шахсий фазилатларни тарбиялашга ёрдам беради.
Ўқувчиларда билишга ҳавас, излаш-қидиришга ундайдиган масалани хал қилиш жараёни билан боғлиқ интелектуал хислар ва руҳий кечинмалар хосил қиладиган муаммоли вазият яратиш мумкин. Шунда у ўқув материалини ўқиш, яхши баҳолар олиш ва ўқитувчини талабларини бажариш зарур бўлгани учунгина эмас, балки излаш-қидиришга ва қўйилган муаммони хал қилишга шахсий қизиққани ва интилгани учун хам ўзлаштиради.
Шуни ҳам айтмоқчиманки, назарий ва экспериментал (синаб кўриш – тажриба ўтказиш) вазифаларни бўлиши ўқитишни ўзидан-ўзи муаммоли қилиб қўймайди. Ишнинг моҳияти ўқитувчи бу вазифаларга муаммолилик характерини қанчалик бера олишидадир. Вазифа қуйидаги талабларни қондира оладиган бўлсагина шу масаланинг туб мохиятини билиш муаммосигаайланиши мумкин.
Ўқувчилар учун билиш қийинчилигига эга, яъни ўрганилаётган муаммо ҳақида фикр юритиш;
Ўқувчиларда билишга қизиқиш уйғотиш;
Таҳлил жараёнида ўқувчиларнинг аввалги тажрибаси ва билимига суяниш.
Биринчи талаб бошқаларнинг ўртасида марказий ўринни эгаллайди. Унинг моҳияти шундан иборатки, ўқитувчи дарсда билиш қийинчилигини атайин яратади, бунда ўқувчилар янги мавзуни ўрганиш учун бир ёки бир неча усуллар: синтез таққослаш, аналогия, умумлаштириш кабилардан мусақил фойдаланишнинг зарурлигига дучор қилиб қўйилади.
Муаммоли вазият юзага келганда, ўқувчиларнинг индивидуал хусусиятларига хос бўлган ихтиёрий муҳит яратиб берадилар. Ўқитувчи муаммоли вазиятни яратиб, унинг ҳал қилинишини йўналтирар экан, ўқувчиларни шу тафаккур жараёнларидан бирига онгли равишда жалб қилиши, яъни ҳодисаларни механик эслаб қолмай, ҳодисаларни таққослаш, умумлаштириш, таҳлил қилиш, фактларни синтезлаш зарурлигига рўпара қилиб қўйиши мумкин. Бунда муаммоли изланиш методлари мантиқий методлар билан қўшилиб кетгандек бўлади.
Объектив равишда ҳар қандай таълим ўқитувчи учун ҳам, ўқувчи учун ҳам, жамият учун ҳам муаммодан иборатдир.
Ёш авлод ўзидан аввалги авлодлар тажрибасини ўрганиши керак – бу жамият тараққиётининг ҳар бир давридаги таълим ўқитувчи учун системасида ҳал қилинадиган муаммодир. Баркамол инсон тарбияси мураккаб муаммо бўлиб, у таълим жараёнига ҳар томонлама боғлиқдир.
[bookmark: _GoBack]Таълим жараёнида муаммоли вазиятни вужудга келтириш, ундан фойдаланиш усулларини яратиш таълим системасининг ҳар бир босқичида ўрганиладиган фанларга хос бўлиб, муаммоли вазиятни фаннинг мазмуни, ўзига хос характер хусусиятлари, унинг ўрганиш методларини ҳисобга олган холда яратилади.
Сир эмаски, бир хил ёшдаги ўқувчиларнинг жисмоний ва ақлий хусусиятларига кўра тушуниш, фикрлаш, иш бажариш қобилятлари ҳам турлича бўлиши мумкин. Буни, айниқса, муаммоли холатни яратиш учун ўқувчиларни психологик жихатдан пухта тайёрлашда ҳисобга олмоқ зарур.
Ўқувчилар олган билимларини амалда янги шароитларда қўллаганларида муаммоли холатга дуч келадилар.
Табиатшунослик дарсларида муаммоли ҳолат яратиш учун шундай саволлардан фойдаланиш мумкин.
Одамни табиатга маъсулиятсизлик билан қараши қандай оқибатларга олиб келиши мумкин?
Одам табиатга нисбатан қандай муносабатта бўлмоғи керак?
Нима учун ҳозирги пайтда баъзи ноёб ўсимлик ва ҳайвонлар йўқолиб кетяпти?
Ўсимлик ва ҳайвонларнинг ҳаёти учун қандай шароитлар бўлиши керак?
Ушбу саволлар ҳам болаларни фикрлашга ундайди. 
Муаммоли таълим аниқ бир асар асосида бораётган бўлса, муаммо туғдирувчи саволлар ҳам малум системага қаратилади. Уларнинг бири иккинчисини туғдирувчи, биринчи жавобини бошқаси тўлдириб, асослаб, мустҳкамлаб боради. Муаммоли саволлар ўқувчига тушунарли, қизиқарли бўлиши керак. Акс ҳолда кўпчилик ўқувчилар уни ҳал этишни ўйламайди.

Хулоса қилиб шуни айтиш мумкинки, муаммоли таълим болани мустақил фикрлаш билан бирга фикрларини фактик материаллар ва далилларга суяниб асослашига, дунёқарашини шакллантиришга ёрдам беради.

